
2017ko APIRILAREN 27an UDALBATZARRAK EGINDAKO OHIKO 
OSOKO BILKURAREN AKTA      4 zk. 
 
 
 
 Zarauzko udaletxeko batzar-aretoan, 2017ko apirilaren 27an, iluntzeko 
zazpietan, Udalbatzarra bildu da, egun eta ordu horietarako aurretik deituta zegoen 
ohiko bilkura egiteko xedez. 
 
 Honako zinegotzi hauek bertaratu dira: 
 
 Batzarburua   Xabier Txurruka Fernandez jn. 
 
 Bertaratutako zinegotziak Maite Garrastazu and. 

Jesus Arana Gomez jn. 
Nekane Iribar Iriondo and. 
Ixidor Larrañaga Ayerbe jn. 
Iban San Martin Hernandez jn. 
Miren Letamendia Belloso and. 
Jon Andoni Urdangarin Urrutia jn. 
Iratxe Zorrozua Eguiazabal and. 
Koldo Uribarri Zenekorta jn. 
Mikel Goenaga Gubia jn. 
Karmele Alberdi Linazasoro and. 
Aitor Korta Etxabe jn. 
Xabier Vazquez Izquierdo jn. 
Ane Arruti Lopetegi and. 
Gloria Vazquez Herranz and. 
Patxi Elola Azpeitia jn. 
Ana De Benito Sanz and. 
Oihane Delgado Pita and.  

 
 Ez dira etorri   Naiara Carvajal Larrañaga and. 

Iñaki Eizagirre Eizagirre jn. 
 
 Idazkaria   Ines Diaz de Villafranca Arzamendi and. 
 

Kontu-hartzailea   Lioba Maiza Rekondo and. 
 
 

Osoko bilkura hasi aurretik, batzarburu jaunak aipamen berezia egin die gaur 
bilkuran ez dauden bi zinegotziei, eta —lehenbizikoari zuzenean, bigarrenari bere 
senitartekoagatik—laster susper daitezela opa izan die. 
 
 

Bilkurari hasiera emanda, eguneko aztergaiak aztertu eta eztabaidatu ditu 
Udalbatzarrak.  

GAI-ZERRENDA 
 
 
 
 1.- 2017ko MARTXOAREN 30eko BILKURAREN AKTA ONARTZEA. 
 

Aho batez onartu dute, zuzenketarik gabe. 
 
 
 
 2.- 2017ko APIRILAREN 6ko BILKURAREN AKTA ONARTZEA (martxoaren 
30eko jarraipena). 
 

Aho batez onartu dute, zuzenketarik gabe. 
 
 
 
 3.- ALKATETZAREN DEKRETUEN KONTROLA: 2017ko MARTXOAREN 
27tik APIRILAREN 21era 
 
 Segidan, Alkatetzak 2017ko martxoaren 27tik apirilaren 21era erabakitako 
dekretuen berri izan du Udalbatzak. 
 
 
 
 4.- TOKIKO GOBERNU BATZARRAREN ERABAKIEN KONTROLA: 2017ko 
MARTXOAREN 27tik APIRILAREN 10era 
 
 Era berean, Tokiko Gobernu Batzarrak 2017ko martxoaren 27tik apirilaren 10era 
hartutako erabakien berri izan du Udalbatzak. 
 
 
 

5.- GAI HONEN BERRI JAKITEA: 
 

— 0436 Dekretua: 2016ko Aurrekontuaren likidazioa, eta Kontu-
hartzailetzaren txostenak 

2017 D 200 0002 espedientea 

 
 Ondoren, eta Udalbatzarrari jakinaren gainean jartzeko, ondoren jasotako 
erabakia irakurri du idazkari andreak: 

 
Alkatetzaren 0436 Dekretua, 2017ko martxoaren 27koa: 

 
“Ikusita Zarauzko Udal honen 2016ko aurrekontuaren likidazioari buruz kontu-hartzaileak egin 
duen txostena, eta baita likidazioari eratnsitako dokumentuak ere; eta horrekin guztiarekin ados 
nagoela, abenduaren 19ko 21/2003 Foru Arauak, Gipuzkoako Toki Erakundeen Aurrekontuei 
buruzkoak, 49.3 artikuluan  emandako eskumenak erabiliz, honako hau ERABAKI DUT: 

Lehena.- Udal honen 2016ko aurrekontuaren likidazioa onartzea. Hona hemen horren laburpena: 
 
DIRUZAINTZA GERAKINA 
 

1.- Diruzaintzako izakin likidoak, 2016-12-31n: 746.831,85 

2.- Kobratu gabeko saldoak, 2016-12-31n: 12.603.152,00 

Aurrekontuko zordunak: 5.294.861,30  

Aurrekontuz kanpoko zordunak: 7.497.000,04  

Aplikatu gabeko kobrantzak: -188.709,34  

3.- Ordaindu gabeko saldoak, 2016-12-31n: 4.994.780,17 

Gastuen aurrekontuko hartzekodunak: 3.647.390,40  

Aurrekontuz kanpoko hartzekodunak: 1.351.137,05  

Aplikatu gabeko ordainketak: -3.747,28  

4.- Diruzaintzako gerakin gordina (1+2-3): 8.355.203,68 

5.- Saldo kobragaitzak: 763.878,22 

6.- Diruzaintzako gerakin likidoa (4-5): 7.591.325,46 

7.- Finantzaketa lotua duten gastuetarako diruzaintzako gerakina: 25.620,00 

8.- Kontingentziako hornidurak: 766.299,37 

9.- Gastu orokorretarako diruzaintza gerakina (6-7-8): 6.799.406,09 

 
AURREKONTUKO EMAITZA 
 

1.- Aurtengo aurrekontuko eragiketen emaitza: 1.420.369,90 

2.- Aurreko ekitaldietan likidatutako aurrekontuetako eragiketen emaitza: -132.611,90 

3.- Doiketak, diruzaintzako gerakinaren bidez finantzatutako obligazioengatik: 2.288.642,70 

4.- Doiketak, finantzaketa lotua duten gastuen desbiderapenengatik: 58.781,99 

5.- Aurrekontu emaitza (1+2+3+4): 3.635.182,69 

 
KREDITU GERAKINAK 
 

1.- Txerta daitezkeen kreditu gerakinak: 2.036.130,27 

2.- Txertatu ezin diren kreditu gerakinak: 3.083.479,07 

3.- Kreditu gerakinak, guztira (1+2): 5.119.609,34 

 
Bigarrena.- Gipuzkoako Foru Aldundiari likidazio espedientearen kopia bidaltzea, lehen 
aipatutako Foru Arauak, 49.5 artikuluan, jasotakoa betez. 
 
Hirugarrena.- Udalbatzari dekretu honen berri ematea, hark egiten duen lehenengo osoko 
bilkuran.” 

 
 
 

6.- TXOSTENA: 2016ko EKITALDIKO AURREKONTUAREN LIKIDAZIOA 
ONARTZEAN, AURREKONTUEN EGONKORTASUNAREN ETA FINANTZA 
IRAUNKORTASUNAREN HELBURUAK ETA GASTU ARAUA BETETZEARI 
BURUZKOA 

2017 D 200 0002 espedientea 

 
Ondoren, Udalbatzarrari jakitera eman zaio —eta jakinaren gainean geratu da— 

Kontu-hartzailetzak 2017ko martxoaren 28an egindako txostena, eta jakinaren gainean 
geratu da: aurrekontuen egonkortasunaren eta finantza iraunkortasunaren helburuak 
eta gastu araua betetzeari buruzkoa, eta Udalak onartu berri duen 2016ko ekitaldiko 
aurrekontuaren likidazioaren ondorioz egin beharrekoa zena, hain zuzen.  

7.- INFORMAZIOA: FINANTZA ETA AURREKONTUEI BURUZ: 2017ko 1. 
HIRUHILEKOA  
 
 Udalbatzarrak jakin berri du 2017ko lehenengo hiruhileko finantza eta 
aurrekontuei buruzko informazioa, alkate jaunak aurkeztu duena, abenduaren 19ko 
21/2003 Foru Arauak, Gipuzkoako Lurralde Historikoko Toki Erakundeen aurrekontuei 
buruzkoak, xedatutakoaren arabera. 
 
 
 

8.- INFORMAZIOA: ORDAINKETAKO BATEZ BESTEKO EPEARI BURUZ: 
2017ko 1. HIRUHILEKOA 
 
 Halaber, Udalbatzarrari jakitera eman zaio 2017ko lehenengo hiruhileko 
ordainketako batez besteko epeari buruzko informazioa, alkate jaunak aurkeztu duena, 
abenduaren 19ko 21/2003 Foru Arauak, Gipuzkoako Lurralde Historikoko Toki 
Erakundeen aurrekontuei buruzkoak, xedatutakoaren arabera. 
 
 
 

9.- 2016ko GASTUAK 2017ko AURREKONTUAN TXERTATZEA 
2017 D 200 0002 espedientea 

 
Proposamena irakurri eta aztertu ondoren, bilkuran dauden zinegotziek baiezko 

botoa eman diote. Beraz, aho batez, Udalbatzarrak honako hau erabaki du: 
 
 

“2016ko ekitaldiko aurrekontua likidatu ondoren, 2016ko ekitaldian onartu 
behar ziren gastu hauek kontabilizatu gabe gelditu dira: 

 
Hornitzailea Azalpena Data Kopurua 

Montte SL Bulegogaien hornidura 2016-05-16 1.249,00 € 

Rentokil Initial España SA 2015/07/01etik 2016/06/30era, Udal 
kiroldegian insektu eta arratoien 
desinsektazio tratamendua 

2016-05-31 1.581,31 € 

Kirol Nagusia SL Fitnes gelako makinariaren 
mantenurako materiala 

2015-05-20 778,03 € 

Kirol Nagusia SL Fitnes gelako makinariaren 
mantenurako materiala 

2016-07-13 479,15 € 

Cinetronica SL Urria 2016-Zine Modeloko proiektore 
digitalaren arazoak konpontzeko 
arreta zerbitzu telefonikoa 

2016-10-28 108,90 € 

Cinetronica SL Ekaina 2016-Zine Modeloko 
proiektore digitalaren arazoak 
konpontzeko arreta zerbitzu 
telefonikoa 

2016-06-30 108,90 € 

Cinetronica SL Abendua 2016- Modeloko proiektore 
digitalaren arazoak konpontzeko 
arreta zerbitzu telefonikoa 

2016-12-29 108,90 € 

Donostiako Komunikabideak EM 2015-2016 Gaztezuloko harpidetza. 
Zarauzko DBH-4 ikastetxeetan. 

2015-12-01 351,94 € 

Comercial Hostelera del Norte SA Iñurritza Jubilatuen Elkarteko 
frigorifikoaren konponketa lanak. 

2016-11-11 95,59 € 

Lezo S. Coop. Etxezabaleko sarrerako ateetan ondak 
jasogailuaren instalakuntza. 

2016-12-01 242,00 € 

Urola Kostako Hedabideak, S.L. Emakumeen bioliantziaren kontrako 
eguna, 2016ko azaroaren 25ean 
iragarkia. 

2016-11-30 242,00 € 
 

GUZTIRA 5.345,72 € 

 
Ikusita Antolakuntzako informazio-batzordeak horren alde emandako irizpena, 

eta abenduaren 19ko 21/2003 Foru Arauak, Gipuzkoako Lurralde Historikoko Toki 
Erakundeen aurrekontuei buruzkoak, 34. artikuluan ezarritakoaren arabera, 
Udalbatzarrak aho batez  

 
ERABAKI DU 

 
2016ko ekitaldiko gastuak, 5.345,72 euroko zenbatekoaz, 2017ko ekitaldiko 

aurrekontuari txertatzea onartzea.” 
 
 
 

10.- GIZARTE AHULDADE EGOERAK PREBENITU, SAIHESTU EDO 
ARINTZEKO DIRU-LAGUNTZA INDIBIDUALAK EMATEKO OINARRI 
BEREZIEN ALDAKETA. HASIERAKO ONESPENA. 2017. URTERAKO OINARRI 
BEREZIAK 

2017 GGGG 0008 espedientea 

 
Akordio-zirriborroa irakurri ostean, proposamena eztabaidatu eta bozkatu dute. 

Bozketak emaitza hau izan du:  
 

Aldeko botoak: 14 (10 EAJ-PNV, 2 PSE-EE, 2 Irabazi Zarautz) 

Kontrako botoak: —  

Abstentzioak: 5 (5 EH Bildu) 

 
Ondorioz, adierazitako gehiengoarekin, Udalbatzarrak erabaki hau hartu du:  

 
 

“2016ko uztailaren 28an egindako osoko bilkuran, Zarauzko Udalbatzarrak 
GIZARTE AHULDADE EGOERAK PREBENITU, SAIHESTU EDO ARINTZEKO DIRU-LAGUNTZA 

INDIBIDUALAK EMATEKO OINARRI BEREZIAK onartu zituen; eta testu osoa 2016ko irailaren 
28ko Gipuzkoako Aldizkari Ofizialean (185 zk.) argitaratu zen. 

 Orain, Gizarte zerbitzutako Departamentuak proposamen bat aurkeztu du diru-
laguntzak emateko oinarri berezi haiek aldatzeko. 
 
 Horiek horrela, eta 2017ko apirilaren 12an egindako bileran Herritarren arloko 
informazio-batzordeak aldeko irizpena eman ondoren, Udalbatzarrak, botoen 
gehiengoarekin, 
 

ERABAKI DU 
 
 Lehena.- Hasierako onespena ematea GIZARTE AHULDADE EGOERAK PREBENITU, 
SAIHESTU EDO ARINTZEKO DIRU-LAGUNTZA INDIBIDUALAK EMATEKO OINARRI BEREZIEN 

ALDAKETAri, 3., 7. eta 11. artikuluen idazkera berriaren arabera. 
 

Bigarrena.- Espedientea jendaurrean jartzea, 30 eguneko epean, interesdunek 
erreklamazio eta iradokizunak aurkeztu ahal izan ditzaten. Jendaurreko informazio-
izapidea jakitera emango da udaletxeko iragarki-taulan zein web-orrian jarriko den eta 
Gipuzkoako Aldizkari Ofizialean argitaratuko den iragarkiaren bidez. 
 

Hirugarrena.- Erreklamazio edo iradokizunik aurkeztu ezean, oinarrien aldaketa 
behin betiko onartutzat hartuko da, berariazko erabakirik hartu behar izan gabe. Dena 
den, indarrean sartzeko, Gipuzkoako Aldizkari Ofizialean testu osoa argitaratu beharko 
da. 

 
Laugarrena.- 2017. urterako Oinarri Bereziak onartzea eta, deialdiarekin batera, 

Gipuzkoako Aldizkari Ofizialean argitaratzea.” 
 
 
IDAZKERA BERRIA 
 
3. artikulua. Onuradunak 
 
Diru-laguntza Indibidual hauen onuradun izango dira honako betekizun hauek betetzen dituzten pertsonak, 
oinarri arautzaile hauetan jarritako baldintzetan: 
 
(.../...) 
 
d) Ondarea 
 
Bizikidetza-unitateak duen kapital higigarri eta higiezinaren baturak (ohiko etxebizitza kenduta) ezin izango 
du gizarteratze eta babes sozialeko oinarrizko errentaren urteko zenbatekoa lau aldiz baino gehiago gainditu, 
baliabide eza erabatekoa denean, adierazitako loturekin erlazionatutako pertsonen zenbateko osoaren arabera. 
 
Ondare konputuan ez dira sartuko honako ondasun higiezinak:  
 

— Ohiko etxebizitza, garajea eta trastelekua 
— Bizikidetza-unitateko titularrak edo beste kideren batzuek bizikidetza-unitatearen diru-sarrera izateko 

helburuarekin beren kontura egiten dituzten jardueretarako erabilitako ondasun higiezinak. 
— Karga ekonomikoak dituzten higiezin osoak edo higiezin zatiak. Ondorio horietarako, ez dira karga 

ekonomikotzat hartuko horien mantentze-lanei dagozkien gastuak (OHZ, argia, ura eta komunitateko 
gastuak).  

—  Etekin ekonomikorik ezin dutela lortu frogatzen duten higiezin osoak edo higiezin zatiak.  
 
7. artikulua. Zenbatekoak finkatzea eta diru-laguntzak emateko irizpideak 
 
1. Deialdian, Diru-laguntza Indibidual modura oro har urtean gehienez emango diren kopuruak ezarriko dira, 

oinarri arautzaile hauetako 2. artikuluan aurreikusitako gastu zehatz bakoitzerako. 
 
Aukera egongo da 2.5.2 puntuko kontzeptuetan eman beharreko zenbatekoak handitzeko, nahitaezko kasuak 
direnean eta, betiere, erreferentziako gizarte langileak nahitaezkoa dela baloratzen badu eta txosten sozial baten 
bidez arrazoitzen badu. 
 
2. Era berean, eskaera eta pertsona edo familia onuradun bakoitzeko gehienezko kopuru hauek ezarri dira: 
 

- Bizikidetza-unitateak, orokorrean: 1.200 € 
- Guraso bakarreko familiak: 3.600 € 

 
Deialdian jarritako irizpideen arabera eskatutako zenbatekoa emango da gehienez, eta beti aurrekontu-
mugaren arabera. 
 
3. Kasu partikular bakoitzean gehienez ere aplika daitekeen kopurua, aurreko paragrafoan ezarritako 
prozeduraren arabera ezarritakoa, murriztu ahal izango da, honako hauek kontuan hartuta: 
 

a) Gizarte Zerbitzuek egindako balorazioa: gastua benetan beharrezkoa den eta baztertze-egoeran 
direnak gizarteratzen laguntzeko garrantzitsua den edo lehentasunezkoa den. 
 
Halakoetan, gehienezko kopuru aplikagarriak honako irizpide hauen arabera murriztu daitezke: 
 
— %100, gastuak benetan beharrezkoak ez direla irizten denean. 
— %75era arte, gastua lehentasunezkoa ez dela irizten denean. 
— %50era arte, gastua egiteak ez duenean erabateko garrantzia gizarte ahuldade egoeran direnen 

gizarteratze prozesuan. 
 
Murrizketa aplikatuko bada gizarte langileak txosten-proposamena egin beharko du. 
 
Hauek dira aipatutako murrizketa egiteko nahiz diru-laguntza ukatzeko irizpideak, eta deialdian gara 
daitezke: 
 
— Ibilgailuak erostea edo haien jabe izatea, beti ere, erosi edo edukitzeko beharra justifikatzen ez bada, 

laneko, familiako edo bestelako arrazoiak direla-eta. 
— Beste ondasun higiezin batzuen jabe izatea, ohiko etxebizitza izan ezik (ohiko etxebizitza gisa 

onartzen dira trastelekua eta garajea Zarauzko udalerrian). 
— Borondatezko lanaldi murrizketa izatea. 
— Nork bere borondatez lana uztea edo lan-eszedentzia hartzea. 
— Nahikotasun ekonomikoa agerikoa denean, nahiz eta itxura hori bat ez etorri aurkeztutako 

dokumentazioan agertzen diren datuekin, edo espedientea tramitatzen duten gizarte langileek 
baloratutako bestelako zirkunstantziak egotea. 

 
b) Eman beharreko diru-laguntza guztien zenbatekoa aurrekontua-baliabideak baino handiagoa izango balitz, 
honako neurri hau batera aplika liteke: 
 

b.1) Kontzeptuak hierarkizatu eta lehenesteko irizpideak jarrita. Horretarako kontuan hartuko da 
ekitaldian eskura dauden aurrekontu-kredituekin zenbateko eskaria estali ahalko den. 

 
— b.2) Murrizketa egitea, horretarako, onuradun izateko betekizun guztiak bete dituzten eskatzaileen 

artean  dauden kopuruak hainbanatuta kontuan hartuta bakoitzak eskatutako laguntza eta familia-
errenta estandarizatuaren atalasearekiko hurbiltasuna. 

 
3. Artikulu honetan jarritako irizpideak aplikatzearen ondorioz ukatuak izan diren berariazko gastuak itxaron-
zerrendan geratu ahalko dira, harik eta horiek ordaintzeko behar besteko kreditua sortu edo libratzen den arte. 
 
11. artikulua. Aurkeztu beharreko agiriak. 
 
1. Eskatzaileak edo baimendutako ordezkariak sinatutako eskabidea. Zarauzko Herritarren Arreta Zerbitzuan 
emandako ereduaren araberakoa izango da eskabidea. 
 
2. Bizikidetza-unitateko kideen nortasun agiriaren fotokopia. Atzerritarren kasuan: Egoitza-baimenaren 
fotokopia (NIE) eta, horrelakorik izan ezean, pasaportearen fotokopia eta Identifikazio Fiskaleko Zenbakia, 
baldin Foru Ogasunak halakorik ematen badio. 
 
3. Bizikidetza-unitatean adingaberik baldin bada: Familia Liburuaren fotokopia (idatzitako orrialde guztiena) 
edo zaintza eta tutoretza egiaztatzen duten agiriena. 

4. Ezkontza-egoera frogatzeko agiria (banantzeak, dibortzioak edo ezkontza-deuseztasunak daudenean): 
 

— Banantzeko, dibortziatzeko edo ezkontza deuseztatzeko epaiaren fotokopia. 
— Hitzarmen arauemailearen fotokopia. 
— Mantenu-pentsioa jasotzen badu: jasotako kopuruaren egiaztagiria. 
— Mantenu-pentsioa jasotzen ez badu: auzibideko erreklamazio eguneratua. 

 
5. Aurrezki-libretak, kontu korronteak; eskaera aurkeztu aurreko urteko epe finkoen, inbertsio-funtsen, 
akzioen, diru-gordailuen... frogagiriak. 
 
6. Banku-kontuaren 20 zenbakiak adierazten dituen inprimakia, laguntza lortuz gero dirua bertan sartzeko. 
 
7. Bizikidetza-unitateko partaide guztien aurtengo nomina guztien fotokopiak. 
 
8. Foru ogasuna: 
 

— Bizikidetza-unitateko 16 urtetik gorako partaide guztien ondasunak egiaztatzeko agiria. 
— Langile autonomoak: errenta aitorpenaren fotokopia osoa. 
— Bizikidetza-unitateko 16 urtetik gorako partaideren batek errentaren aitorpena aurkeztu behar ez 

badu, haren datu fiskalak. 
 
9. Gizarte Segurantza: familia-unitateko kide guztien pentsioaren egiaztagiria nahiz pentsiodun ez izatearena, 
eta lan bizitza. 
 
10. SEPE: Langabezia sorospen edo laguntzaren hartzaile direla/ez direla egiaztatzeko agiria, 16 urtetik 65era 
bitarteko (horiek barne) kide guztiena, baldin langabezia egoera alegatzen bada. 
 
11. Lanbide: Prestazio hartzaile direla/ez direla egiaztatzeko agiria. Prestazio mota eta zenbatekoa. 
 
12. Diru-laguntzaren beharra arrazoitzeko agiriak: 
 

— Eskatzen duten laguntzaren aurrekontua eta/edo faktura. 
 
5.- Bizikidetza-unitateko kide guztiek azken zerga-ekitaldian egindako errenta-aitorpenaren fotokopia. 
 

Errenta-aitorpena egitea derrigorrezkoa ez bada: 
 
— Bizikidetza-unitateko kide guztien azken zerga-ekitaldiko nominak. 
— Bizikidetza-unitateko kide heldu guztien diru-sarrerei buruzko zinpeko aitorpena. 

 
6.- Adostasun-agiri sinatua, Zarauzko Udalari baimena ematen diona kasu bakoitzean eskumena duen 
administrazioan hainbat datu frogatu eta egiaztatzeko. 
 
7.- Aurkeztutako eskabidea arrazoitzen duen dokumentazioa: 
 

— Estali beharreko gastuaren aurrekontuak eta/edo fakturak. 
 
8. Egoera behar bezala baloratzeko, espedientea izapidetzen den gizarte langilearen iritziz ezinbestekoak diren 
gainerako dokumentuak. 

 
 
 

11.- MANDABIDEA 3ko LOKALAREN (“Hondartza” eraikina) 
KALIFIKAZIO JURIDIKOAREN ALDAKETA. HASIERAKO ONESPENA 

2017 I 135 0006 espedientea 

 
 Segidan, aztergai honi dagokion akordio-zirriborroa irakurri du idazkari 
andreak. Amaieran, proposamena eztabaidatu eta bozkatu dute. Hona hemen emaitza: 
 

Votos afirmativos: 12 (10 EAJ-PNV, 2 PSE-EE) 

Votos negativos: 7 (5 EH Bildu, 2 Irabazi Zarautz) 

 Horrela, bada, adierazitako gehiengoarekin Udalbatzarrak honako hau erabaki 
du: 
 

 
“Mandabidea 3ko (“Hondartza” eraikina) behe solairuan dagoen higiezina 

desatxikitzeko espedientea izapidetu du Udalak. Gaur egun, Udal Ondasunen 
Inbentarioan jabari eta zerbitzu publikoko ondasun gisa sailkatuta dago.   
 

“Zarauzko Udalak bere ekonomia eta gizarte garapenerako beharrezkoak diren 
zenbait ekitaldi bultzatu ditu, besteak beste, Lanpardo kalea eta Iturribidea lotuko 
dituen hiri-igogailu bat eraikitzea.  Instalazio hori finantzatu ahal izateko, Ogasun eta 
Finantzetako arloak proposatu du Mandabidea 3ko behe solairuan dagoen higiezinaren 
kalifikazio juridikoa aldatzea, ondoren saldu ahal izateko.   
 

Udaleko Zerbitzu Juridikoek espedienteari buruzko txostena egin ostean, eta 
ikusita espedientean dagoen dokumentazioa eta Antolakuntzako informazio-
batzordeak horren alde emandako irizpena, Udalbatzarrak, botoen gehiengoarekin, 
 

ERABAKI DU 
 

Lehena.- Hasierako onespena ematea honako finka honen kalifikazio 
juridikoaren aldaketari, zerbitzu publikotik desatxiki eta ondare-ondasuneko 
kalifikazioa emateko:  

 
— 140-00001 matrikula: Mandabidea 3ko behe solairuko lokala.  
— Azalera: 353 m2.  
— Higiezinaren orubean partaidetza: % 1,113856. 

 
Bigarrena.- Espedientea jendaurrean jartzea, hilabeteko epean, interesdunek 

erreklamazioak aurkeztu ahal izan ditzaten. Jendaurreko informazio-izapidea jakitera 
emango da udaletxeko iragarki-taulan zein web-orrian jarriko den eta Gipuzkoako 
Aldizkari Ofizialean argitaratuko den iragarkiaren bidez. 

 
Desatxikitzearen aurka erreklamaziorik aurkeztu ezean, kalifikazio juridikoaren 

aldaketa behin betiko onartutzat hartuko da, berariazko erabakirik hartu beharrik izan 
gabe.” 
 
 
 

12.- LURZORU URBANIZAEZINEAN EKIPAMENDU PRIBATUA 
ERAIKITZEKO PLAN BEREZIA. BEHIN BETIKO ONESPENA EZESTEA 
 

— Powertxiki SL (Surfaren inguruan diziplina anitzeko prestakuntza zentroa) 
2015 H 700 0003 espedientea 

 
 Akordio-zirriborroa irakurri eta udal taldeek beren jarrera azaldu ondoren, aho 
batez, erabaki hau hartu du Udalbatzarrak: 

 “2016ko otsailaren 29an egindako bilkuran, Tokiko Gobernu Batzarrak erabaki 
zuen hasierako onespena ematea Powertxiki SL sozietateak lurzoru urbanizaezinean 
ekipamendu pribatua eraikitzeko sustatu zuen plan bereziari (surfaren inguruan 
diziplina anitzeko prestakuntza zentroa). 
 
 Espedientea jendaurrean jarri zen, eta, guztira, 30 alegazio-idatzi aurkeztu ziren; 
alegazio guztiak plana onartzearen aurkakoak ziren. 
 

Ondoren, txostenak eskatu zitzaizkien eskumen sektorialak dituzten hainbat 
administraziori.  
 

Azkenik, Euskal Autonomia Erkidegoko Lurralde Antolamendurako Batzordera 
bidali zen espedientea. Batzorde horren Gipuzkoako hirigintza-plangintzaren atalak 
plan bereziaren kontrako txostena egin zuen, 2017ko otsailaren 15ean egindako bileran. 
 

Orduan, entzunaldia eman zitzaion plan bereziaren sustatzaileari. Hirigintza eta 
Ingurumen Departamentuak haren alegazioei buruzko txostena egin zuen (0231/2017 
txostena, martxoaren 23koa).  
 

Lurraldeko informazio-batzordeak  eztabaidatu zuen espedientea. 
 

Espedientea aztertu eta eztabaidatu ondoren, Udalbatzarrak, aho batez, 
 

ERABAKI DU 
 

Lehenengoa.- Behin betiko onespena ukatzea Powertxiki SL sozietateak lurzoru 
urbanizaezinean ekipamendu pribatua eraikitzeko sustatu duen plan bereziari, 
(surfaren inguruan diziplina anitzeko prestakuntza zentroa). 
 

Ezezkoa Euskal Autonomia Erkidegoko Lurralde Antolamendurako 
Batzordearen txostenean arrazoitu da. Jarraian arrazoiketaren laburpena egiten da: 
 

a) Landa-ingurunean kokatu beharrik ez duen ekipamendu pribatu bat da; emango 
den zerbitzuaren izaera eta ezaugarriak halakoak izanda, ez dago nahitaez 
zertan landa-ingurunean kokatu; eta, beraz, ezin da baimendu, hirigintza eta 
lurralde-antolamenduaren legediaren arabera. 

 
b) Kokapen horrek bat egiten du Nekazaritza eta Abeltzaintzako eta 

Landazabaleko Balio Estrategiko Handiko kategoria duen lurzoruarekin. 
Nekazaritza arloan eskumena duen organoak lurzoru hori okupatzearen 
kontrako txostena idatzi du. 

 
Bigarrena.- Akordio hau Gipuzkoako Aldizkari Ofizialean eta lurralde 

historikoan gehien zabaltzen den egunkarian argitaratuko da.” 

13.- ERAINKUTZA, INSTALAZIO ETA OBREN GAINEKO ZERGAN 
HOBARIA:  
 

— Santa Ana Egoitza Fundazioa (Zaharren egoitzaren beheko solairua 
eraberritu eta berrantolatzea) 

2016 H 755 0017 espedientea 

 
Eguneko aztergai honetara iritsita, prestatutako akordio-proposamena irakurri 

du idazkari andreak, eta horren inguruko iritzia azaldu dute udal taldeek.  
 
Eztabaida amaitutakoan, batzarburuak horrela aginduta, proposamena bozkatu 

dute. Bozketak emaitza hau izan du:  
 

Aldeko botoak: 17 (10 EAJ-PNV, 5 EH Bildu, 2 PSE-EE) 

Kontrako botoak: 2 (2 Irabazi Zarautz) 

 
Horrenbestez, adierazitako botoen gehiengoarekin, Udalbatzarrak erabaki hau 

hartu du:  
 
 
 “Santa Ana Egoitza Fundazioak obra-lizentzia eskatu zuen zaharren egoitzaren 
beheko solairua eraberritzeko eta berrantolatzeko. Obraren gauzatze materialaren 
aurrekontua 413.933,67 eurokoa da. Hirigintza eta Ingurumeneko Udal Departamentuak 
izapidetu du lizentzia-eskaera. 
 

Eraikuntza, Instalazio eta Obren gaineko zergaren ordenantza fiskalaren arabera, 
hasiera batean, obraren kostuaren % 5eko karga-tasa aplikatzea dagokio jarduera horri. 
 

Obra-lizentzia eskatu ondoren, zergari hobari bat aplikatzea eskatu zen, obra 
horrek interes publiko berezia duelako eta udal onurakoa delako. 
 

Errentetako udal teknikariak bere txostenean azaldu zuen hobaria aplikatu ahal 
izateko (%95 artekoa), adierazi beharko dela obra horrek interes berezia duela edo udal 
onurakoa dela. Udalbatzarrak dauka adierazpen hori egiteko eskumena. 
  
Santa Ana Egoitza Fundazioak sustatu duen obraren kasuan, Udalak uste du bistakoa 
dela horren interes berezia edo udal onura, kontuan izanda, batetik, bertan zer 
asistentzia-zerbitzu ematen den eta, bestetik, herrian dagoen zaharren egoitza bakarra 
dela. 
 

Lurraldeko informazio-batzordeak espedientea aztertu eta eztabaidatu ondoren, 
Udalbatzarrak, botoen gehiengoarekin, 
 

ERABAKI DU 
 

Lehenengoa.- Adieraztea zaharren egoitzaren beheko solairua eraberritzeko eta 
berrantolatzeko Santa Ana Egoitza Fundazioak sustatu duen obrak interes publiko 
berezia duela eta udal onurakoa dela. 

Bigarrena.- Horren ondorioz, % 95eko hobaria aplikatzea, Eraikuntza, Instalazio 

eta Obren gaineko zergaren kuota kalkulatzean. 
 
 
 

Une honetan kontu-hartzaile andrea bilkuratik joan da. 
 
 
 

14.- EH BILDU UDAL TALDEAK AURKEZTUTAKO PROPOSAMENA: 
 

— Apirilak 26 – Lesbianen Ikusgarritasunerako Nazioarteko Eguna 
2017 O 001 0017 espedientea 

 
Segidan, EH BILDU udal taldeak aurkeztutako proposamena irakurri du Arruti 

andreak. Honela dio: 

 
APIRILAK 26 

 
LESBIANEN IKUSGARRITASUNERAKO NAZIOARTEKO EGUNA 

 
Emakundek hainbat urtetan kanpainak egin dituen arren berdintasunaren alde eta 
genero-identitateak edo sexu-joerak eragindako diskriminazioaren aurka, uste dugu 
beharrezkoa dela kanpaina zehatzak sustatzea transexualitatea despatologizatzeko, 
ikusgarritasun lesbikorako eta bazterkeria eragiten duten elementuak ikusarazteko 
(generoa, jatorria, sexu-praktikak, etab.). 
 
Aldarte, Gay, Lesbiana eta Transexualen Harretarako Elkarteak, “Lesbianak ikusgai 
eta eskubidedun” kanpainan hainbat gai azpimarratu zituen, eta horien artean 
honakoa adierazten dute: “Esparru publikoan da bereziki nabarmena 

ikusgaitasun lesbikoaren urritasuna. Askozaz ikusgaiago dira lesbianak arlo 
pribatuan, publikoan baino; beraz, familia eta lagun artean da zabalagoa eta 
moldagarriagoa ikusgaitasuna, lan eta enpresa munduan, kalean, auzoan, 
komunikabideetan eta politikan baino. Gure herrian, jendarteak lesbianismoaz duen 
irudikapenaren eraikin horrek miniaturaren neurriak ditu, maketa eskalako 
neurriak. 
 
Ikusgaitasunaren elikagai ditugu, besteak beste, komunikabideak, erreferente 
historikoak eta esparru publikokoak, sexualitateak jendartean duen onarpena eta 
botere politikoa, eta elementu horiek guztiak urri dituzte emakumeek.” 
 
Horrek bi ondorio nabarmen ditu lesbianen, transexualen… bizipenetan, Aldarte-ren 
arabera. Alde batetik, baliabide sozialak erabiltzeko garaian, horiek era apalagoan 
edo baldintza okerragotan erabiltzen dituzte. Eta bestetik, haien identitatea, 
sexualitatea modu aske batean ez bizitzea eragiten du. 
 
Horren aurrean, EH Bilduko talde honek hurrengo mozioa babesteko proposamena 
aurkezten du: 

MOZIO PROPOSAMENA: 

 
Zarauzko Udalak, Aldundiari eta Jaurlaritzari eskatzen die kanpaina zehatzak susta 
ditzatela transexualitatea despatologizatzeko, ikusgarritasun lesbikorako eta 
bazterkeria eragiten duten elementuak ikusarazteko (generoa, jatorria, sexu-
praktikak, etab.). 

 
 
Proposamena eztabaidatu ostean bozkatzeari ekin diote, eta osoko bilkuran 

dauden 19 zinegotziek, aho batez, baiezko botoa eman diote.  
 
Beraz, Udalbatzarrak transkribatutako mozioa onartzea ERABAKI DU. 

 
 
 

15.- ESKARI-GALDERAK 
 
 Gai-zerrendako puntu honetan gai hau izan dute hizpide: 
 

— Udaltzaingoak trafiko salaketak egiteko erabiltzen dituen erregistroa eta 
taloitegia. 

 
 
 

EGUNEKO GAI-ZERRENDATIK AT  
 

Eskari-galderen txanda amaituta, IRABAZI ZARAUTZ udal taldeak adierazi du 
eguneko gai-zerrendatik at presako mozio bat sartu nahi duela, eta horretarako 
arrazoiak azaldu ditu. 

 
Udal taldeek presaren inguruko iritzia eman ostean, bozketa egin dute. Hona 

hemen emaitza: 
 
Aldeko botoak: 7 (5 EH Bildu, 2 Irabazi-Zarautz) 

Kontrako botoak: 12 (10 EAJ-PNV, 2 PSE-EE) 

Abstentzioak: —  

 
Adierazitako botoekin, Udalbatzarrak ERABAKI DU ez onartzea IRABAZI 

ZARAUTZ udal taldeak aurkeztu nahi zuen mozioaren presa; eta, ondorioz, ez dute 
aztertu. 
 
 
 

Eta aztertzeko besterik ezean, batzarburu jaunak hala aginduta, osoko bilkurari 
amaiera eman diote, gaueko bederatziak eta bostean, eta nik, idazkariak, horren 
guztiaren fede ematen dut. 
 


